
Ғылыми жетекшісі - Саипов Абдимажит Аманжолович 

 
Аңдатпа: Қазіргі таңда дамып жатқан экологиялық қауіп жағдайында білім берудің 

"жеткіліксіздігі" барған сайын мойындалуда. Оқушылардың экологиялық түсінігі айтарлық-
тай қанағаттандырмайды. Бүгіндегі экологиялық зор қауіптердің үлкен дəрежесі мұнай жəне 
газ өнеркəсібінен келетіндіктен, жас ұрпаққа оны өлкетану курстарының негізінде жеткізу 
тиімді əдістердің бірі болып табылады. Бірақ, алдымен саланы экологияландыру мəселелерін 
шешіп алған жөн. Төмендегі мақалада осы мəселелредің шешімі ашып көрсетіледі. 

Түйін сөздер: экология, экологияландыру, экологиялық қауіп, мұнай-газ өнеркəсібі, 
өлкетану. 

 
Экoлoгиялық білім - экoлoгиялық мəселелерді шешудегі тұлғаның тəжірибелік 

қызметiмeн бaйлaныcы aнтрoпoгeндiк фaктoр жəнe қoршaғaн oртaны қoрғaу сияқты нeгiзгi 
ұғымдaрмeн қолданылады. Бұл ұғымдapдың əpқaйcысы күрделi құрылымғa иe. Aнтpoпoгeндiк 
фaктop ұғымы aдaм қызмeтiнiң түpлeрiн, aдaмның қoршaғaн opтaға əсeр eту əдiстeрiн, 
қoршaғaн oртaдaғы өзгeрiстeрдi жəнe экoжүйeлердiң тұрақтылығын қaрaстырyды көздeйді. 
Қoршaған oртaны қoрғaу жeрдeгі тiршiліктi сақтaуды, типтiк жəне бірeгей экoжүйeлердi 
сaқтaуды, лaстaнудaн қoрғaуды, қoрық aумақтaрын құрyды жəнe экoнoмикaлық, құқықтық, 
тəрбиeлік сипaттaғы бiрқaтар бaсқа да тəсілдерді қaмтиды[1]. 

Экологияландыру - қоғам мен табиғаттың өзара əрекеттесуі, жаратылыстанудың 
замануи салаларындағы əр түрлі деңгейдегі экологиялық өзара байланыс деп қарастыруға 
əбден болады. Ал осы ұғымның аясында білім беруді экологияландыру дегеніміз: 

 барлық білім беру пəндеріне экологиялық аспектілерді қосу, оқу үдерісін 
экологияландыру, білім беру мекемесінің ортасын экологияландыру, мұғалім-оқушы қарым-
қатынасын экологияландыру (Н.М. Мамедов); 

 оқу жоспарларына интеграцияланған экологиялық курстарды енгізу 
(В. В. Николина); 
 экологияның объектілік саласына қатысты фактілерді емес, экологиялық ойлау 

стилінің оқу пəнінің мазмұнына трансляциялау (А. Ю. Либеров); 
 білім беру мазмұнын экологиялық біліммен қанықтыру, экологиялық мəдениетті, 

экологиялық саясат принциптерін іске асыру бойынша тəжірибелік іс-əрекеттің дағдыларын 
дамыту (Л. М. Зайцева); 

 экологиялық идеялардың, тұжырымдамалардың, əдістердің басқа пəндерге ену 
үдерісі, сондай-ақ əртүрлі профильдегі экологиялық сауатты мамандарды даярлау (Н. А. 
Бирюкова); 

 экологияның кешенді, интегративті ғылым ретінде өмірдің əртүрлі салаларына, атап 
айтқанда мамандандыру пəндеріне бағытталған əсер ету үдерісі (В. С. Тютюков)[2]. 

 Осыған орай білім беру аясында қазіргі таңдағы өзекті мəселе мұнай өнеркəсібін 
экологияландыруды мектеп бағдарламасы тұсында қарастыру. Мұнaй-гaз салaсындa 
экoлогиялық жаңaшылдықтарды жүргiзу ерeкше қиындық тyғызaды, себебі бұл салада 
экологиялық мəселелердің тұтас кешені жинақталған. Олардың негізгілеріне ғана тоқталсақ: 

 көмірсутек газдарын өндіру кезінде топырақтың эрозияға ұшырауы, бұл мəңгі 
тоңның таралуына жəне соның салдарынан елдің солтүстік аймақтардың экожүйелерінің 
дамуының бұзылуына əкеп соғады; 

 бұрғылау жəне мұнай шламдарының жинақталуы, абаттандырылған алаңдардың аз 
мөлшеріне орай оларды сақтау шарттарының бұзылуы, бұл жер үсті су ресурстарының 
тұздануына душар етеді; 

 мұнай жəне газ технологияларын бұзу есебінен жəне оларды жою кезінде жер асты 
суларының тұздануы; 

 мұнай жəне газды жағу кезінде жану өнімдерінің атмосфераға бөлінуі; 
 өндіріс жəне магистраль мақсаттарында мұнай жəне газ құбырларының техникалық 

жай-күйі, олардың коррозия салдарынан жəне ауаның, топырақтың, судың мұнай өнімдерімен 
ластануына əкеліп соқтыратын өзге де себептер; 

 мұнайды тасымалдау кезінде, сонымен қатар мұнай өңдеу жəне мұнай-химия 
зауыттарында құрамында мұнайы бар суларды тазартудың көнерген технологиялары; 

 мұнай шламдарын өңдеу кезіндегі заманауи инновациялық кешенді 
технологияларының жоқтығы, соның əсерінен осы міндеттерді "толық аяқтай" алатын 
экологиялық мемлекеттік жəне корпоративтік қызметтердің жоқтығы[5]. 

Қарастырылып кеткен бағыттардың əр бірі дерлік ұйымдастырушылық, техникалық, 
құқықтық жəне экономикалық сипаттағы жүздеген шешілмеген міндеттерді қамтиды. 
Экологиялық мəселелерді шешудің тиімсіздігі осы саладағы мамандардың кəсіби 
жауапкершілігінің төмен деңгейімен байланысты жəне қоғам, өнеркəсіп, табиғат мүдделерінің 
теңгерімсіздігімен анықталады, бұл олардың арасының үйлесімділігін бұзуға əкеп соқтырады. 

Мұнай-газ өнеркəсібінің саласын экологияландыру үшін: 
 экология - бұл жалпы білім беретін пəн ғана емес, көптеген экологиялық мəселелерді 

шешуге қабілетті салааралық ғылым екенін мойындау; 
 инженер-эколог-технолог, эколог-құқықтанушы, эколог-экономист мамандықтары 

бойынша инженер кадрларын дайындауды жүзеге асыру; 
 ғылыми зерттеулер төңірегінде туындайтын экологиялық мəселелерді шешетін 

кешенді инновациялық технологияларды жасау үшін құралдар мен күш көздерін 
шоғырландыру; 

 сервистік экологиялық қызмет көздерін құру (дамыған елдердің мысалында); 
 сала аясындағы кəсіпорындарды экологиялық басқару, экологиялық аудит жүйелері 

төңірегінде жаңа жетістіктерге жету мақсатында барлық деңгейдегі қызметкерлерді оқытуды 
жүргізуге міндеттеу[6]. 

Аталған тəсілдердің көпшілігі мұнай-газ саласында ішінара немесе толық іске 
асырылады, бірақ экологиялық мəселелерді шешудің нəтижелілігі əлі де қанағаттанарлық емес. 
Мысал ретінде, қалпына келтірілген мұнаймен ластанған жерлердің ауданы мұнаймен 
ластанған жерлерден он есе аз көрсеткішке ие. Мұнайды пайдалану үдерісінің ең үлкен 
экологиялық қауіптілігі - мұнай көмірсутектері мен оларды пайдалану өнімдерінің ауаға 
таралуына байланысты химиялық ластану болып табылады.  

Бүгінде мұнай өндіру жəне мұнай өңдеу өнеркəсібі жыл сайын ауаға 2000 тоннаға жуық 
химиялық заттарды бөліп шығарады жəне су объектілеріне 70 млн тоннадан астам ластанған 
ағынды суды ағызады. Қоршаған ортаның айтарлықтай ластану деңгейі мұнайдың төгілуінен, 
ағынды суларының төгілуінен, мұнай қалдықтарын жағудан немесе көмуден пайда болады. Газ 
өндірумен бірге мұнайдың төгілуі жəне мұнай шламдарының жиналуы топырақ-өсімдік 
жамылғысының, құрамының бұзылуына, топырақтың эрозиясына, шөлейттенуге жəне нəтиже-
сінде жер қорының азаюына, сондай-ақ экожүйелердің азаюына əкеледі. 

Мұнай өндіру кезінде туындайтын экологиялық мəселелер үш факторға байланысты: 
 өндірілетін мұнай мен резервуардағы сұйықтықтың құрылымы мен қасиеттерінің 

ерекшелігі; 
 оны өндіру технологиясы; 
 өндіріс аудандарының географиялық жағдайларының ерекшеліктері. 
Бұл аталған факторлар өнімнің технологиялық жағдайына байланысты көмірсутек 

шикізаты мен мұнай өнімдерін өндіру, оны дайындау, өңдеу жəне тасымалдау объектілерінің 

көнеруі жағдайында айқын көрінеді. 
Нағыз экологиялық апатқа теңіздер мен мұхиттардың бетіне мұнайдың төгілуін 

жатқызамыз. Бұл төгілу əсері тиеу жəне түсіру жұмыстарымен де, танкер апаттарымен де 
байланысты. Танкер апаттарының қауіпті технология түріне жатқызуға əбден болады, бірақ 
олардың теңіз бен мұхитты мұнаймен ластануындағы үлесі салыстырмалы түрде аз 
көрсеткіштерге ие. Танкерлер цистерналарын жуу салдарынан су ресурстарына 3 есе көп мұнай 
төгіледі, мұнай-химия зауыттарының төгінділері теңіздер мен мұхиттарды 4 есе қарқынды 
ластайды. 

Бұл жаһандық экологиялық қауіптер əсерінен, əсіресе мұнай-газ саласындағы, қазіргі 
кездегі адамдарға экологиялық дүниетанымды қалыптастыру ерекше маңызды. Бүгінгі күндегі 
экологиялық білім берудің мəні біздің аумақтағы жəне жалпы планетадағы жоғарыда аталып 
өткен экологиялық жағдайларға байланысты. Мұнай өнеркəсібіндегі адамдардың көпшілігінің 
табиғат заңдылықтарын бұзуына байланысты қазіргі таңда экологиялық жағдайдың нашарлап 
бара жатқаны ақпарат көздерінен белгілі; олар өз аумағындағы қоршаған ортаның бұзылуының 
негізгі көздерін білмейді, халықтың аз ғана бөлігі ғана мұнайды тиімді пайдалану, табиғатты 
қорғау жөніндегі тəжірибелік іс-шараларға жүйелі жəне саналы түрде қатысады. Сол себепті 
мұнай-газ саласындағы экологиялық білім оқушыларға педагогикалық мақсатта əсер етуді 
көздейді, оның барысында олар қоғам мен табиғаттың өзара əрекеттесу мəселелерінің ғылыми 
негіздерін үйренеді, білім мен тəжірибелік дағдыларды, əртүрлі жағдай барысында қоршаған 
ортаға əсер етуді оңтайландыру əдістерін меңгереді. 

Мұнай өнеркəсібінің саласын экологияландыруды оқушыларға көрнекті түрде 
экологиялық білім арқылы өлкетану пəні аясында жеткізу үлкен мəнге ие. Өйткені бұл 
оқушыларға өз өлкесінің өнеркəсібін шынайы тануға, мұнай саласына байланысты жергілікті 
экологиялық мəселелерді анықтауға, оларды шешудің тəжірибелік жолдарын іздестіруге жəне 
жүзеге асыруға көмектеседі. Бұл бағыттың өзара байланысты екі жағы бар – туған өлкенің 
табиғатын, өнеркəсібін игеру жəне өзгерту. Оқушылардың балалық шағы - жаңалық ашатын 
қуанышты кезеңдері. Табиғатпен жəне қоршаған шындықпен танысу барысында олар ойлауға, 
қарым-қатынас жасауға, əлеуметтік жəне экологиялық этика нормаларын меңгеруге үйренеді. 
Оқушы бойына туған жерге, оның табиғатына деген сүйіспеншілікті ояту қаншалықты 
маңызды екеніне қазір ешкімнің көзін жеткізудің қажеті жоқ. Өз өлкесіне деген көзқарас 
көбінесе оқушылардың табиғатпен қарым-қатынасынан алған əсерлерімен анықталады. 
Табиғат – адамның материалдық қана емес, рухани болмысының да қайнар көзі. Табиғатты 
игерудің жалпы процесі міндетті түрде оны тану, адамгершілік көзқарасты қалыптастыру, 
табиғи ортадағы саналы мінез-құлық элементін қамтиды[8]. 

Бүгінде мектептің, сондай-ақ жалпы қоғамның міндеттерінің бірі - өмір ең жоғары 
құндылық болатын тұлғаны тəрбиелеу шығару. Урбанизацияның жоғары қарқыны, техно-
кратиялық ойлаудың үстемдігі, біздің əлеуметтік жағдайларымыз адамның табиғаттан 
алшақтауын айтарлықтай арттырып, бұл міндетті тек ең маңызды емес, сонымен бірге 
шешілмейтін санатқа ауыстырады. Біздің ғаламшарымыздың басты құндылығы ретінде 
табиғатқа деген ерекше көзқарасты қалыптастыру үшін арнайы дəйекті шаралар кешені қажет. 
Жоғарыда қамтылған мұнай жəне газ өнеркəсібін білім беру қабырғасында экологияландыруды 
шешу жолдары бұрын-соңды болмағандай өзекті. Сол себепті қазіргі таңда өлкетану 
бағдарламасы аясында мұнай жəне газ өнеркəсібінің экологиялық тиімді шешімдерін енгізуге, 
сондай-ақ қоршаған ортаны қорғаудың ең тиімді құралдарын пайдалануға барынша назар 
аударып, оны өскелең ұрпақтың бойына сіңірту қажет. 

Аңдатпа: Біз жас ұрпақ – табиғат қорғаны. Табиғаттың адам үшін маңызы зор. 

Атадан балаға мирас болып келе жатқан табиғатымызды көздің қарашығындай сақтап, 
анамыздай аялап келер ұрпаққа таза күйінде қалдыруымыз керек. Мақалада, мектеп жасына 
дейінгі балаларға табиғат туралы ұғымды қалыптастыру туралы баяндалады. 

Түйін сөздер: табиғат, табиғат алуан түрлілігі, экологиялық тəрбие беру, 
эстетикалық тəрбие беру, сабақ, табиғатқа қызығушық. 
 

Біздер, 21-ші ғасырда, яғни адам санасының шарықтап дамыған, ал техниканың 
барынша жетілген уақытында өмір сүру мүмкіндігін алып отырмыз. Бұл бізден осы заманның 
сұранысы мен талабына сай білімді, мəдениетті, баланың жеке тұлға ретінде үйлесімді 
қалыптасуы мен дамуы жан-жақты білім алып, танымын кеңейте білгенде ғана жүзеге асады.  

Қазіргі қоғам жастардың бойына аса маңызды құндылықтарды - білімді, ізденуші, 
дарынды, қабілетті, болуды талап етеді. Білім үздіксіз, өмір бойы жүретін процесс. Бұл дүниеде 
жер басып жүргеннің бəрі білім нəрімен сусындайды. Ал білім беруші ол – Ұстаз. Ұстазды 
ұстаз қылатын өмір. Өмірді баспалдаққа теңер едім. Себебі адам баласы білімді өз ортасынан 
алады. Мəселен: отбасы, балабақша, мектеп, жоғарғы оқу орындары жəне қоғам. Яғни өмірдің 
жүйелі кезеңдерінен өтіп, белгілі бір ұжымға еніп, өз орнын табу. «Ұстаздық еткен жалықпас, 
үйретуден балаға» деп ұлы Абай айтқандай, алдыма келген əр шəкіртіме тəлім-тəрбие беріп 
жол көрсетіп келемін. «Ұстаздық ету – уақыт ұту емес, өзгенің бақытын аялау, өзіңнің 
уақытыңды аямау» дей келе, əр студентке жеке-жеке бағыт-бағдар беріп отырамын. 
Студенттерге білім беруде оқытудың нəтижесін алдын-ала болжап, қызығушылықтары мен 
ізденімпаздығы негізінде білімдері мен біліктерін жетілдіріп, студенттердің шығармашылық 
əлеуетін үнемі дамытып отыру баршамыздың міндетіміз! 

 
...Түсінудің өзі де – адамның үлкен еңбегі 

Б. Момышұлы 
 
Табиғат – тіршілік көзі. Оның əрбір əсері адам өмірінде үлкен роль атқарады. Аяулы 

табиғатсыз осы ғаламда өмір сүру, тіршлік ету мүмкін емес. Жыл мезгілдерінің өзгеруі де, 
табиғатты одан əрі əсерлейді. Əр жыл мезгілі əр қилы. Төрт жыл мезгілі бізге төрт түрлі 
ғажайып күйін сыйлайды. Таудан сарқырап аққан өзеннің айналасында өксіген оттай жанған 
жануарларды көрудің өзі керемет көрініс емес пе?! 

Табиғат алуан түрлі. Ормандардың саны жағынан біздің еліміз дүние жүзінде бірінші 
орын алады. Оның территориясында жер шарында өсетін ормандардың үштен біріне жуығы 
бар. Үлкен кеңістікте көгалдар мен ұшы-қиыры жоқ далалар, суы мол өзендер мен көлдер 
орналасқан. Еліміздің жер қойнауы пайдалы қазбаларға бай. Біздің елімізде табиғатты 
қорғауды жəне оның ресурстарының тиімді пайдалануын жақсартуда қажетті шаралар 
қолданылуда, қоршаған ортаны сауықтыру жəне табиғат байлықтарын дұрыс пайдалану 
мақсатында табиғатты ғылыми негізде қорғауға жəне өзгертуге баса көңіл бөлінеді. 


